
 پێشەك   

و  قا و پشودان  دەستبەتاڵی  بەسەربردنی کاتی  بۆ  وەخانە شوێنێکی مێژوویی و گونجاوە 

کافێ،  قاوەخانە،  کۆمەڵگا.  جیاجیاکانی  توێژە  و  چین  کۆبونەوەی 

تێدا   کۆفیشۆپ، یان کافتریا چای  وەک  خواردنەوەی  و  قاوە  کە  جێگەیەیە  ئەو 

لە   یەکێکە  مەچكۆ  قاوەخانەی  دەکرێت.   سەردانکەرانی  ناوبانگترین  پێشکەشی  بە 

هونەرمەندانی  و  نوسەران  دانیشتنی  شوێنی  و  بنكە  ساڵە  دەیان  و  هەولێر  چایخانەکانی 

شارەکەیە، وێرای جوانییەکانی؛ س یمایەك کولتووری و فۆلکلۆریی سەرنجڕاکێشی هەیە، 

و   کولتووری  هەڵواسراوە  و  فۆلکلۆری  وێنەی  و  قاوەخانە  ناوەوەی  دیمەنەکانی 

لە   و  نەریتییەکان،  ڕۆش نبیر  چەندەها  ڕۆژانە  کە  شوێنەیە  ئەو  ناو  دیمەنەکانی  جوانترین 

 نوسەر و شاعیر و پیاوانی شاری هەولێر و دەوروبەری بەیادی جاران ڕوی تێدەكەن.

 

 

 
 

 

توێژینەوەیە  بابەتی  و    کێشەی  مێژویی  پاشخانی  خاوەن  مەچکۆ  قاوەخانەی  لەوەدایە، 

کولتووریی دێرینە، بەڵام وەک پێویست گرنگی بە پێگە کولتوورییەکەی نەدراوە، بەڵکو  

 وەک ناوەندێکی بازرگانی و ئابووری بەرجەس تە بووە.  

توێژینەوە  مەچکۆ،    گرنگيى  قاوەخانەی  کولتووریی  پێگەی  خستنەڕوی  لە  جگە 

قاوەخانەی  کولتووریی  و  کۆمەڵایەتی  س یاسی،  ئابووری،  ڕۆڵی  بەرجەس تەکردنی 

کاریگە کە  هەولێر  شاری  لە  لەمەچکۆیە  ئاس تی  سەریی  و  ژیان  چۆنایەتيى  ر 

   . خۆشگۆزەرانيى کۆمەڵایەتی و پەرەسەندنی پەیوەندییەکان دروس تدەکات 

 بریتییە لە:  ئامانجی توێژینەوەیە 

 خستنەڕوی ڕۆڵی قاوەخانەی کولتووری لە کۆمەڵگای توێژینەوە.  . ١

 خستنەڕوی پاشخانی مێژوویی قاوەخانەی مەچکۆ. . ٢

 خستنەڕوی ئاس تی کاریگەریی کولتووریی قاوەخانەی مەچکۆ. زانین و . ٣

بە    یەك چۆنایەتيى ئەنترۆپۆلۆژیای کلتورییە،وهتوێژینە بابەتە  ئەم    میتۆدی توێژینەوەکە: 

زیفى  نترۆپۆلۆژیای مەیدانی لەسەر بنەمای تیۆرى بنیادى وه سودمەندبون لە میتۆدی ئە 

رگرتن  سودوه   هەروەها بە   وه، ڵگاى توێژینەكۆمە  ر لە وخۆى توێژه شداریكردنی ڕاس تەو بە

 مەیدانییە   ییتوێژینەوەیەك ئەنترۆپۆلۆژ   -قاوەخانەی مەچکۆ

 لە شاری هەولێر  

 یوسف حسن حسین 

 عێراق ، هەرێمی کوردس تان بەشی کۆمەڵناسی، کۆلێژی ئاداب، زانکۆی سەلاحەددین، 

______________________________________________________________________________________ 

 پوختە 
ها  ڕۆژ بە جيهانیبون، ڕۆژبەى بە سازى و پڕۆسەندنی پیشەسەرهكنۆلۆژیا و پەکانی تەوتنەهۆى پێشكەنترۆپۆلۆژیایە، بەرییەکان بابەتی سەرەکيى ئە کولتووتوێژینەوە دەربارەی توخمە  

كۆمەکولتوورییەکا گۆڕانكاریی سە و ڕوبەو ڕو  ،تیتایبەبە   وه ڵگاى توێژینەگش تی و كۆمە ڵگاى جيهانی بە نی   كە   یەخۆى هەت بەورى تایبەکولتو . شاری هەولێر  بنەوە رنجراكێش ده ى 

 ەکانی نەریتیی  یەخواردنەوە بەش ێکە لە چالاکی   و قاوە   چای  کولتووریکۆمەڵگای کوردی بەگش تی و شاری هەولێر بەتایبەتی.  کولتوورییقاوەخانە بەش ێکە لە میراتی    .ئەوانیتر  لە   جیاوازه

قاوە  .  ن ان و سەردانکەران دەکرێو کە دوای ئاو، پێشکەشی می  ن سەرنجراکێشترین خواردنەوەو قاوە،  انەکان دەکرێت. چای  یو بەهۆیەوە پێشوازی لە م  کە  کۆمەڵگای توێژینەوە 

. هەرکاتێك سەردانی سەنتەری شاری هەولێر بكەی  تویژینەوە   و ش ێوازێکی تایبەت بەخۆی هەیە و بەش ێکە لە چالاکيى ڕۆژانەی ژیانی ئەندامانی کۆمەڵگای  کولتوور   خواردنەوە 

انەکانی شاری هەولێر، پێگەی ئەو  و گوزەرێك لە نزیکی قەڵای هەولێر بكەیت، ناتوانی قاوەخانەی مەچکۆ نەبینیت و سەردانی نەكەی، ئەم قاوەخانەیە یەکێکە لە كۆنترین چایخ 

وڵاتییانی  و ، هەروەها شوێنی گردبونەوەی ڕۆش نبیر، ڕۆژنامەنوس، هونەرمەند، هاکولتوورییەو    چایخانە، گەلێ جار وەك ناوەندێکی ڕۆش نبیری، هونەریقاوەخانە و  شوێنە جگە لە  

دان  بە  دەستبەتاڵییان  کاتی  هەولێر،  شاری  توێژەکانی  و  چین  لە  بەش ێک  لەبەیانییەوە  هەر  ڕۆژانە  گەشتیارانە،  و  قاوەخانەیە  ی ئاسایی  لەم  خۆش  قسەی  و  خوێندنەوە  و  شتن 

خاوەن  وئابو   -کولتووری  ناوەندێکی  مەچکۆ  بەسەردەبەن. کە  هەولێرە.   -ییو مێژو   پاشخانیرییە  شاری  ئەنترۆپۆلۆژیای    توێژینەوەیە،ئەم    کۆمەڵایەتيى  چۆنایەتيى  توێژینەوەیەك 

بەش ێوازی چاوپێکەوتن و سەرنجدان و تێبینی و بەشداریی ڕاس تەوخۆی تویژەر  و  تیۆری بنیادی وەزیفی    يىی ۆش ناڕ و لەژێر    ی مەیدانیمیتۆدی ئەنترۆپۆلۆژیاکە بە    ولتوورییەک

 . یەقاوەخانەی مەچکۆ   نموونەی توێژینەوە، شاری هەولێرەقاوەخانەی مەچکۆ لە  کەکۆمەڵگای توێژینەوە   ،ئەنجامدراوە

 . ولتوورک، بنیادی کۆمەڵایەتی،  ، ئیکۆلۆژیاچکۆ، قاوەخانەی مقاوەخانەکان:  سەرەکییە   وشە 

______________________________________________________________________________________ 

سە  لە چاوپێكەرتێبینیكردن،  ڕاس تەوخۆ،  شوێنەوارییەکانی نجدانی  پاشماوە  و  وتن 

 کۆمەڵگای توێژینەوە.  

توێژینە كۆمە  کردووە،    وه ڵگاى  بەشداریی  تیایدا  ڕاس تەوخۆ  بەش ێوازێکی  توێژەر  کە 

هە هۆکارى  هەولێر.  شاری  لە  مەچکۆیە  بەقاوەخانەی  مەچکۆ  قاوەخانەی   ڵبژاردنی 

توێژینە  ناوه لە   بریتییە  وه نمونەی  مەچکۆ  قاوەخانەی  س یاسی، :  چالاكيى  و  کار  ندێکی 

 تی و کولتووریی شاری هەولێرە.  ڵایەئابووری، كۆمە 

 ئیکۆلۆژیای قاوەخانەی مەچکۆ . ١

هیگل(   ئەلمانی)ئێرنست  زیندەوەرزانيى  زانای  لەسەردەس تی  ئیکۆلۆژیا  وشەی 

پەیوەندیی  ١٨٦٩لەساڵی) بۆ  ئاماژەیەک  وەک  بەکارهاتووە،  بایۆلۆژیدا  زانس تی  لە   )

ئاڵوگۆڕ لەنێوان درەخت و ئاژەڵ لە ژینگەی سروشتيى دیاریکراودا. ئەمەش گونجانی  

بونەوەری ڕووەك و ئاژەڵییەکان لەگەڵ ژینگەیە، کەواتە ئیکۆلۆژیا بریتییە لە: کارلێکی  

(. ئیکۆلۆژیا  ٦٣:  ٢٠١٢لەگەڵ دەوروبەریاندا )ئەلحەسەن،    نێوان بونەوەرە زیندووەکان 

لەسەرەتای  هاتووە،  پەناگە)خانوو(  یان  ماڵ  بەمانای  یۆنانییە  وشەیەك  بنچینەدا  لە 

بەواتای  بەکارهاتووە،  مرۆڤایەتییەکان  زانس تە  زاراوەیەك  وەک  بیس تەم  سەدەی 

)سلیم،   ژینگەیە  و  مرۆڤ  لەنێوان  ئاڵوگۆڕ  هەروەها  ٢٩٠:  ١٩٨١پەیوەندیی   .)

ئیکۆلۆژیا ئەو سیس تمەیە کە پەیوەندییەکانی نێوان ژینگەی سروش تی و مرۆڤ شرۆڤە  

و   مرۆڤ  لەسەر  ئاسەواری  کە  دەدات  ئاڵوگۆڕانە  پەیوەندییە  بەو  بایەخ  دەکات، 

)ابوزید،   هەیە  کۆمەڵایەتی  و  ئایینی  س یاسی،  ئابووری،  (.  ١٠:  ١٩٧٩سیس تەمی 

جیاوازیی    كسانيى کولتووری، لە : جیاوازى و نایەنگرانی بیردۆزى ئیكۆلۆژیا پێیانوایەلایە

ی کولتووری و کەلەپوری، رچاوهش سە . بۆیەگرتووه   رچاوه سە  وه ناوچەیی و جوگرافیاییە

شرۆڤە   خوارەوە  تەوەرەی  لە  کە  جیاوازەکانە  كۆمەڵگا  جیاکاریی  هۆکارى  گرنگترین 

 دەکرێت: 

 پێگەی جوگرافى، ناو و مێژووی قاوەخانەی مەچکۆ    ١.١

بۆ   شوێن  گرنگە.  گەلێک  کۆمەڵگادا  گەشەپێدانی  لە  جوگرافى  هەڵکەوتەی  و  شوێن 

کە   پانتاییەکە  و  دابیندەکات  خاو  کەرەس تەی  مرۆڤایەتی  ژیانی  درێژەدانی  و  مرۆڤ 

کە   سروش تی  ژینگەیەك  لە  بریتییە  جوگرافى  شوێنی  پێکدێت.  تێدا  کۆمەڵایەتی  ژیانی 

ئاووهەوا وەکو  داگرتووە  مرۆڤی  و  دەوروبەری  گیا  دەریاکان،  و  ڕوبارەکان   ،

)میترۆپۆلیسکی،  سروش تییەکان  سەرچاوە  و  ناوچەییەکان  تایبەتمەندییە  گیاندارەکان، 

٢٠-١٩: ٢٠١٣  .) 

شوێنی جوگرافيى قاوەخانەی مەچکۆ لە دامێنی قەڵای هەولێر و ڕو بە پارك شار و  

ساڵی)  لە  قاوەخانەیە  ئەم  نیشتیمانە،  مەچکۆ"وە  ١٩٤٠بازاڕی  "مەجید  لەلایەن   )

ساڵی) لە  مەچكۆ،  مەجید  دوایيى  كۆچی  پاش  "تحسین ١٩٦٣دامەزراوە.  ەوە   )

کۆچی پاش  دەبرد.  بەڕێوە  چایخانەكەی  كوڕی  لە    مەچكۆی"  ئەویش،  دوایيى 

قاوەخانەکە ١٩٩١ساڵی)  بچوكیانەوە  برا  مەچكۆ"ی  "محسین  لەلایەن  (ـەوە 

دەکرێت )  .خاوەندارییەتی  قاوەخانەكە  تەمەنی  کۆمەڵێک  ٨٤ئێس تا  ڕۆژانە  ساڵە،   )

خەڵكی   و  کوردس تان  هەرێمی  لە  وڵاتان  نوێنەری  و  دیپلۆمات  ڕۆش نبیر،  گەشتیار، 

دەكەن مەچکۆ  کلتوریی  قاوەخانەی  سەردانی  قاوەخانەی ئەمڕۆ    .هەولێر  بەڕێوەبەری 

قاوەخانەکەدا   لە  خۆی  کاتەکانی  زۆرینەی  کە  مەچکۆ(یە  محسین  )مصطفی  مەچکۆ 

بەسەردەبات پێیوایە: ئەم قاوەخانەیە لەلایەن "مەچکۆ"وە دامەزراوە و خۆی خاوەنی  

بووە، ناوی مەچکۆش لەوەوە هاتووە کە خەڵک لە خۆشەویس تییان بەو ناوەوە بانگیان  

نوسەر،  کۆبونەوەی  شوێنی  قاوەخانەیە  ئەو  دامەزراندنیەوە  سەرەتاکانی  لە  کردووە، 

و  لاوکبێژان  و  و    حەیرانبێژ  شاعیر  کۆبونەوەی  شوێنی  و  کولتووری  ناوەندێکی 

)چاوپێکەوتن،   بووە  کوردس تان  هەرێمی  و  هەولێر  شاری  (.  ٢٠٢٤هونەرمەندانی 

کۆمەڵێک تایبەتمەندی و خاڵی جیاکەرەوە هەن کە قاوەخانەی مەچکۆ لە چایخانەکانیتر 

 جیادەکاتەوە لە تەوەرەی خوارەوە شرۆڤە دەکرێت. 

 س یمای قاوەخانەی مەچکۆ    ٢.١

مەچکۆ) قاوەخانەی  کاتژمێر)   ٢(مەتر٢٠٠ڕووبەری  لە  تاکو)٦یە،  شەو  ١٢(بەیانی   )

خزمەتگوزاری   بەیانی(  تاکو)بانگی  مەغریب(  لە)بانگی  رەمەزان  مانگی  لە  کراوەیە، 

بیناسازی  ش ێوازی  دەکات.  موش تەرییەکانی  کۆنی    پێشکەشی  ش ێوازی  لەسەر 

تەلارسازیی هەولێرە کە لە خشت دروس تکراوە، دەرگا و پەنجەرەکانی لە دار و بەشی  

چوار   هەروەها  دروس تکراون،  نیوبازنەیی  بەش ێوەی  پەنجەرەکان  و  دەرگا  سەرەوەی 

بازنەی بە خشت دروس تکراو لە بەشی سەرووی دەرگا و پەنجەرەکان بۆ هەواگۆڕکێیی 

( شوێنی  ١٢سەقفی ناوەوەی قاوەخانە بە دار دیزاین کراوە و ) ناوخۆیی دروس تکراون.  

سم( و بە ش ێوەی چواگۆشەی لەداردروس تکراو لە  ٤٠*٤٠بە ئەندازەی )هەواگۆرکێ  

زەرد   نەقشی  و  س پیی  کاشی  بە  زەوییەکەی  کراون،  جێگیر  قاوەخانەدا  سەقفی 

قاوەخانەدا   کەفى  لە  کوردی  دەس تکردی  مافوری  لە  لاکێشە  چەندین  و  ڕوپۆشکراوە 

ب مەچکۆ  قاوەخانەی  ژورەوەی  دیوی  بە  ڕەسەنی  س یمایەك  کە  ەخش یوە.  ڕاخراوە 

جێگەی سەرنج و بایەخدانە "دو بۆڕیی ئاو" کە لە ئاسن دروس تکراون و ئەس توریی  

ڕاس تی   بەشی  کۆتایی  گۆشەی  لە  کە  بازنەییە  مەتری  یەک  ئەندازەی  بە  هەریەکیان 

قاوەخانەی مەچکۆدا جێگیر کراون، ئاوی خواردنەوەیان بۆ ناو حەوزی قەڵای هەولێر  

ەم بۆڕیانە لەناو کۆگای گۆشەی ڕاس تی قاوەخانەی گواس تۆتەوە و ئێس تاش ئاسەواری ئ

 مەچکۆدا پارێزراوە.  

ئێس تاکە   بەڵام  بەکارهاتووە،  قاوەخانەکە  ناوەوەی  بەشی  زیاتر  پێشودا  سەردەمانی  لە 

لەبەردەم قاوەخانەکە، دەیان کورس يى دار و پلاستیک ڕیزکراون و خەڵک بەدەم چای  

و قاوەخواردنەوەوە بەدیار جوانییەکانی بازاڕی قەیسەری و پارك شار، کە دەکەوێتە  

وەخانەی مەچکۆ لە تەمەنی خۆیدا چەندجارێک نۆژەن  بەرامبەر مەچکۆ، دادەنیشن. قا 

کراوەتەوە و هەوڵدراوە س یمایەك کولتووری پیێ ببەخەشرێت، ناوەوەی قاوەخانەکە بە 

نۆژەن   کوردس تان  و  هەولێر  تەلارسازیی  کۆنی  ش ێوازی  لەسەر  و  هەڵچنراوە  خشت 

بەشی   بەتایبەت  ژورەوە  لە  کەسانەی  ئەو  پێشودا  سەردەمی  لە  کۆتایيى  کراوەتەوە. 

قاوەخانەکە دادەنیشتن، زیاتر سەرقاڵی یاریکردن بە دۆمینە و دامە و تاوڵە و شەترەنج  

( ساڵی  لە  بوون.  قاوەخانەکە  کۆنەکانی  سەردانیکەرە  لە  کە  (ەوە  ١٩٩٦بوون، 

(  ٢٠٢٣ئامرازەکانی یاریکردنی دۆمینە و دامە و شەترەنج هەڵگیراون، بەڵام لە ساڵی )

لەم   تاوڵە  کەرەس تەی  نییە.  وە  ڕێگەپێدراو  تیایدا  یاریکردن  و  هەڵگیراوە  قاوەخانەیەدا 

بەشی پێشەوەی قاوەخانەکەش وەک شوێنی نوسەر و ئەدیب و رۆش نبیران ناسراوە،  

دیمەنە  لە  چێژ  دەیانەوێت  کە  گەشتیارانەیە  ئەوە  شوێنی  دەرەوەش،  بەشی  هەرچی 

ڕۆڵی بەهۆی  وەرگرن.  هەولێر  شاری  بازاڕی  نێو  ئابووری،   سەرنجڕاکێشەکانی 

کۆمەڵایەتی، س یاسی و کولتووریی بابەتی توێژینەوەکە، لە تەوەرەی خوارەوە بنیادەکانی 

 قاوەخانەی مەچکۆ شرۆڤە دەکرێت.  

 بنیادەکانی قاوەخانەی مەچکۆ . ٢

بەشداریکردنی ڕاس تەوخۆی توێژەر لە ش ێوازی ڕەفتار و بۆنە و  بەپێیی سەرنجدان و 

قاوەخانەی مەچکۆ دەرکەوت: جگە لە ناوەندێکی بازرگانی و  چالاکییەکانی ڕۆژانەی

دابینکردنی سەرچاوەی داهات بۆ خاوەنەکەی و کرێكارانی، خاوەن بنیادی ئابووری، 

کۆمەڵایەتی، س یاسی و کولتوورییە کە لە تەوەرەی خوارەوە بە ش ێوازێکی  

 ئەنترۆپۆلۆژییانە شرۆڤە دەکرێت: 

 بنیادی ئابووری     ١.٢

ماددی   کولتووری  نەریتپارێزەکاندا،  کۆمەڵگا  لە  پێیوایە  فێرس  ڕیموند  بەریتانی  زانای 

پێداویس تییە  تێرکردنی  و  بەدیهێنان  و  ئابوورییەکان  چالاکییە  بۆ  سەرەکییە  پاڵنەری 

ماددییەکان، بەڵام ئامانج لەم چالاکییانە تەنیا تێرکردنی پێداویس تییە ماددییەکان نییە، بەڵکو  

ه ) تێرکردنی  مەعنەویشە  پێداویستیی  لە  کەواتە  Firth, 1960: 75ەندێک  بنیادی  (. 

سەرچاوەی   بەدەس تهێنانی  هۆکاری  کە  کردەیەک،  و  چالاك  هەمو  لە  بریتییە  ئابووری 

 داهات و سەرمایە و سود و قازانجی ماددییە بۆ ئەندامانی کۆمەڵگایەك دیاریکراو. 

بەرهەمهێنانی  سیس تەمی  بە  کە  دەس تەواژەیەیە  ئەو  خۆماڵی،  بەرهەمهێنانی  ش ێوەی 

کە   بەکاردەهێنرێت  شوێنانە  لەو  ش ێوەیە  ئەم  دادەنرێت،  بچووکەکان  کۆمەڵگا 

هەر   ئەنجامدەدرێت.  و  ڕێکخراوە  جیاوازەکانەوە  خێزانییە  یەکە  بەهۆی  بەرهەمهێنان 

و سەرچاوە پێویس تەکان بۆ بەرهەمهێنانی یەکەیەك بەرهەمهێنانی خۆماڵی، گشت ئامراز  

واتسۆن،   و  )کوڵمەن  لەبەردەس تدایە  گروپەکەیان  بژێوی  :  ٢٠٢٢پێداویس تییەکانی 

یەکەیەك ١١١ وەک  مەچکۆ  قاوەخانەی  دێرینی  پێگەی  و  جوگرافى  شوێنی   .)

و   میوان  پێشکەشی  پێویست  خزمەگوزاریی  و  ئابوری  چالاکيى  کولتووری، 

ئاسانكاری لە بەڕێوەبردنی کار و چالاکيى ڕۆژانە، دابەشکردنی    سەردانکەرانی دەکات. بۆ

ئابوورییە. بۆیەش دابەش بونی کار  -کار یەکێکە لە پێداویس تییەکانی ئەم شوێنە کولتووری

لە قاوەخانەی مەچکۆ ش ێوازی تایبەت بەخۆی هەیە؛ سەرەڕای پێگەی کولتووری و  

کی بەڕێوەبردنی ڕیکخراوی  گشت جوانی و ڕەسەنایەتی، قاوەخانەی مەچکۆ سیس تەمێ

هەیە، ناوەندێکی بازرگانی و سەرچاوەی دابینکردنی داهات بۆ خاوەنەکەی و کرێكارانی 

قاوەخانەکەیە. بۆ نمونە: جگە لە چای، قاوە کە بەش ێوازی مارکەی تایبەت بە مەچکۆ  

هەنگوینی   و  مێخلەمە  هێلکە،  پەنیر،  لە)ماست،  کە  بەیانی  خواردنی  دروس تکراوە، 

سەردانکەران خۆماڵی  و  موش تەری  پێشکەشی  مەچکۆ  قاوەخانەی  لە  پێکهاتووە،   )

هێمای  بووەتە  قاوەخانەیە  ئەم  ئێس تا  ئابووری،  قازانجی  و  سود  لە  جگە  دەکرێت. 

لە   سەرێك  تا  بكات،  شارە  ئەم  سەردانی  هەركەس ێك  و  هەولێر  شاری  کولتووریی 

ییەکانی نەدات، لەو شارە  قاوەخانەی مەچكۆ نەدات و تەماشا و سەرنجی دیمەنە کولتوور 

دەرەوە  باسی    .ناڕواتە  تەوەرەدا  لەم  قاوەخانەیە  ئەم  پێگەی  زیاتری  شرۆڤەی  بۆ 

 ڕەهەندی کۆمەڵایەتيى قاوەخانەی مەچکۆ دەکرێت. 

 بنیادی کۆمەڵایەتی    ٢.٢

دەگوازرێتەوە.   نەوەیتر  بۆ  نەوەیەکەوە  لە  کە  هاوبەشە  کۆمەڵایەتيى  میراتی  کولتوور، 

کە   تاکەکان  گشت  لە  بریتییە  کۆمەڵگاش  هاوبەشن.  کولتووردا  لە  کۆمەڵگا  ئەندامانی 

کۆمەڵگا   هاوبەشن.  کولتووریی  ژیانی  خاوەن  یان  هەیە،  هاوبەش یان  ژیانی  ش ێوەی 

کۆمەڵا پەیوەندیی  لە  سیس تمێک  کۆمەڵایەتی خاوەن  پەیوەندیی  بنەمای  کولتوور  یەتییە، 

دەستنیشان دەکات، کۆمەڵگاش س یما و تایبەتمەندی بە پەیوەندییەکان دەدات تاکو وەک  

کولتووریبون ئەو  بە(.  ٥١-٥٠:  ١٣٨٨گشتێک پێکەوە کاربکەن )درسلر و ویلیس،  

بە  یەپڕۆسە کولتوورىیە،   گۆڕانی  گروپێكیتر،  ناو  بۆ  گروپێك  گروپانەدا  لە   هاتنی  و 

لە ڕوده  و  بە ئەدات  کولتووری  بە نجامدا  زاڵده سەهێز  لاوازدا  کولتووری  بێت  ر 

(KOTTAK, 2006: 557 )  لایەنی کۆمەڵایەتيى مرۆڤ بابەتێکی گرنگ و سەرەکيى .

ئەنترۆپۆلۆژیایە؛ چونکە پێش هەمو شتێک مرۆڤ بونەوەرێکی کۆمەڵایەتییە، مرۆڤی  

تاک و تەنیا، هەرگیز نەبووە، هەروەها لەگەڵ گەورەبوونی کۆمەڵ، زۆربوونی ئەندامانی 

ڕێک  جۆرە  هوش یارییان،  زێدەبوونی  ژیان،  پێداویس تییەکانی  نێویاندا  و  لە  خس تنێک 

بناغەی  بە  بو  ئەمە  دیاریکران،  هەریەکێکیان  ئەرك  و  پلە  تیایدا  کە  سەریهەڵداوە 

 (. ٥٧:  ٢٠٢١، سیس تەمێکی کۆمەڵایەتی لەنێو کۆمەڵە مرۆییەکاندا )میران

شاعیر و نوسەر)هاشم احمد سراج( پێیوایە: لەسەرەتادا تەنیا پیاوان سەردانی قاوەخانەی 

کرانەوەی  ئەمەش  دەکەن،  سەردانی  ئافرەتانیش  ئەمڕۆ  بەڵام  دەکرد،  مەچکۆیان 

توێژی  و  چین  بۆیەش  و  گش تییە  شوێنێکی  مەچکۆ  کوردییە.  کۆمەڵگای  کولتووریی 

و یادگاری تیایدا  فرەڕەنگ لە کولتوور و دابونەریتی جیاوا وێنە  ز سەردانی دەکەن و 

هەرچەندە   یادم،  دەهێننەوە  مێژویی  بیرەوەریی  مەچکۆ  وێنەکانی  تۆماردەکەن. 

لە   بەڵام  دەکات،  خەمبارم  دێرین  هاوڕێیانی  لەدەس تدانی  و  تەمەن  بەسەرچونی 

لایەکیتریش جگە لە خەمباری بە نیس بەت ڕابردو، کۆمەڵێک یادگاری و دیداری نوێم 

ت لە  بۆ  یەکێک  توێژینەوەیەش  ئەم  پرس یاری  وەڵامدانەوەی  پێوایە  ئەو  ۆماردەکرێت. 

شانازییەکانی خۆی و قاوەخانەی مەچکۆیە کە پێشکەشی نەوەی داهاتوی کۆمەڵگای  

 (. ٢٠٢٤کوردی دەکرێت )چاوپێکەوتن،  

لە   قاوەخانە  زۆر  ژمارەیەك  هەرچەندە  تایبەتە،  کولتووری  خاوەن  مەچکۆ  قاوەخانەی 

شاری هەولێر هەیە، بەڵام مەچکۆ جیاوازە، هۆکاری جیاوازبوونی ئەوەیە کە مەچکۆ  

و   چای  خواردنی  شوێنی  تەنیا  مەچکۆ  پاراس تووە. قاوەخانەی  خۆی  نەریتيى  ش ێوەی 

دروس تکردنی ناوەندێکی  بەڵکو  نییە،  کاتی قاوە  بەسەربردنی  و  کۆمەڵایەتی  پەیوەندیی   

دەستبەتاڵییە. ئەوانەی سەردانی قاوەخانەی مەچکۆ دەکەن لە چین و توێژی جیاوازن  

ئەم   هەیە،  بەخۆیان  تایبەت  دابونەریتی  و  کولتوور  ڕەفتار،  ش ێوازی  کامەیان  هەر  و 

قاوەخانەی   پێگەی  و  ڕۆڵ  بە  هەمەچەش نی  تایبەتمەندییەك  مەچکۆ  فرەڕەهەندییەش 

 بەخش یوە.  

 ( نزیکەی  کە  دەروێش(  ئەرسەلان   ( دەرهێنەر  و  سەردانی ٢٥شانۆکار  ساڵە   )

کولتووری و  سروش تی  ژینگەی  پێیوایە:  دەکات،  مەچکۆ  کۆمەڵایەتيى    -قاوەخانەی 

مەچکۆ زۆر سەرنجڕاکێشە و بەش ێکە لە مێژوی شاری هەولێر، کە کەسانی ڕۆش نبیر، 

دەرە و  ناوخۆیی  گەشتیاری  س یاسی،  هونەرمەند،  ئەو  شاعیر،  دەکەن.  سەردانی  ك 

پێیوایە مەچکۆ گۆنجاوترین شوێنە بۆ دیدار و یەکتر بینینی برادەر و هاوڕێیان. هەروەها  

ش ێوە و س یمای کولتووری و کەلەپوری و گرنگی و بایەخی ڕۆش نبیری و ڕەسەنایەتيى  

قاوەخانەی مەچکۆ س یمایەك فولکلۆری پێشکەشی گەشتیاران و سەردانکەرانی دەکات 

چاوپ  شاری  ٢٠٢٤ێکەوتن،  )  ڕەسەنی  و  دێرین  شوێنێکی  مەچكۆ  قاوەخانەی    .)

مەچكۆ   ژینگەی  دەکات،  ئامادە  خۆش  قاوەی  و  چای  لەوەی  جگە  هەولێرە، 

شوێنەواری دێرینی کۆمەڵگای کوردییە؛ جگە لەوەی شوێنی بەردەوامیدانی پەیوەندیی  

دروس تکر  هۆکاری  بەڵکو  یەکترە،  لەگەڵ  کورد  نەتەوەی  پەیوەندیی  کۆمەڵایەتيى  دنی 

 کولتووری لەگەڵ نەتەوەکانیتریشە.-کۆمەڵایەتی

( ساڵییەوە سەردانی قاوەخانەی مەچکۆ  ١٧ڕۆش نبیر )هۆش نگ وەزیری(، لە تەمەنی )

دەکات و بەشداریی کۆڕ و کۆبونەوەی بیرمەندان و شاعیرانی کردووە، پێیوایە: مەچکۆ  

پانتایییەك هەولێرە و جوانيى بەم شارە بەخش یوە، کۆبونەوەی هونەرمەندان و شاعیران 

فولکلۆری و کولتووری بە مەچکۆ بەخش یوە، جگە لە   و بیرمەندان جوانی و س یمایەك

چای و قاوەخواردنەوە، کە کاری سەرەکيى قاوەخانەی مەچکۆیە، مێژوی ئەو شوێنە 

وێنەیەك کولتووری وەرگرتووە؛ لەبەر ئەوەی شاعیر و ڕۆش نبیران سەردانی دەکەن. لە  

ڕوانگەی کۆمەڵایەتییەوە پێشتر تەنیا پیاوان سەردانیان دەکرد، بەڵام ئەمڕۆ گۆڕانكاری  

ەت لە قاوەخانەی مەچکۆ، کاریگەریی لەسەر پەیوەندییەکان  تیایدا ڕویداوە و بونی ئافر 

کاتبەسەربردنی  و  کۆبونەوە  شوێنی  چایخانە  یان  قاوەخانە  لەسەرەتادا  دروس تکردووە. 

کۆمەڵگای  ئەرێنيى  کردارێکی  قاوەخانە  نێو  بۆ  ئافرەت  هاتنی  بە  ئێس تا  بووە،  پیاوان 

س یما و تایبەتمەندیی پیاوانەبوونی    کوردییە، هەرچەندە بە هاتنی ئافرەت بۆ ناو قاوەخانە،

کۆمەڵگای  گشتيى  پانتایی  نێو  بۆ  ئافرەتە  هێنانەوەی  هۆکارێکی  و  گۆڕیوە  قاوەخانەی 

تەنها   کۆمەڵایەتی، جاران- (.  بەپێیی پرۆسەی مێژوویی٢٠٢٤کوردی )چاوپێکەوتن،  

پیاوان سەردانی قاوەخانەی مەچكۆیان دەكرد، بەڵام ئەمڕۆ ژنانیش سەردانی دەكەن، 

هەم شوێنی تایبەتیان هەیە، ئەوانەشی بیانەوێت بە هاوبەشی لەگەڵ پیاواندا دادەنیشن.  

پیاوانی بەساڵاچو بە جلوبەرگی ڕەسەنی كوردەوارییەوە لە قاوەخانەی مەچكۆ  هەروەها 

و   یاد  شیرینەوە  چای  و  قاوە  خواردنەوەی  بۆ  بەدەم  جاران  مەچكۆی  یادگاریی 

  گەشتیاران دەگێڕنەوە. 

 بنیادی س یاس يى قاوەخانەی مەچکۆ     ٣.٢

زاراوەی سیس تەمی س یاسی لە ڕوانگەی کۆمەڵایەتییەوە، بە ش ێوەیەك سادە ئاماژەیە  

بۆ دابەشکردنی هێز و دەسەڵات لەنێو کۆمەڵگادا. وەک دەزانین ژیانی کۆمەڵایەتی جگە 

ئەویش  هەیە،  ڕێکخەر  سیس تەمێکی  بە  پێویس تی  کۆمەڵگا،  سیس تەمەکانیتری  لە 

سەرەکییەکەی ئەرکە  کە  س یاس یە،  خاوەنداریەتيى    سیس تەمی  و  ماف  لە  بەرگریکردنە 

(. کەواتە هەبوونی  ١٨٦:  ٢٠٢٠تاکەکانی کۆمەڵگا و پاراس تنیانە لە دوژمنان )الغزوی،  

پێگەی سەرکردە یان بەڕێوەبەر لە کۆمەڵگا مرۆیییەکاندا، بە دەسەڵاتی جێگر و پلەبەندیی 

ر تاکێک لە گروپیی  تاکەکانی کۆمەڵگاوە بەندە. لە کۆمەڵگایەك لەم چەش نە، پێگەی هە

ڕەچەڵەکیدا، پێگە کەسییەکەی دیاری دەکات. زۆر جار سەرکردە پێگەکەی بە میرات 

واتسۆن،   و  )کوڵمەن  بەجێدەمێنێت  س یما  ٩٦:  ٢٠٢٢بۆ  لە  یەکێک  هەروەها   .)

لە   بریتییە  مرۆڤایەتی،  کۆمەڵگاکانی  پێشکەوتنی  ئێس تای  قۆناغی  تایبەتییەکانی 

کولتوور پڕۆسە  لە  بەیەکەوەنوسانی  س یاسەت  توند،  بەش ێوەیەك  س یاسییەکان  و  ی 

چالاکییەکانی  کۆمەڵایەتیشدا،  ژیانی  بوارەکانیتری  لە  چۆن  وەکو  کولتووریدا،  بواری 

خەڵک ئاراس تەدەکات. کولتووریش بە دەوری خۆی، لە ڕەوتی پڕۆسەی مێژوییدا، بە  

ە، کاریگەریی رێگەی وێناکردنەکانی بۆ جيهان و داڕشتنی بەها و ش ێوازەکانی ڕەفتارەو 

 (. ١٦٠:  ٢٠١٠گەورەی لەسەر س یاسەت هەیە )میران، 

مێژویيى   قۆناغی  چەندین  کارگێڕییەوە  و  مێژوویی  ڕوی  لە  مەچکۆ  قاوەخانەی 

تێپەڕاندووە، ئەمڕۆ لەڕوی کارگێرییەوە "محسن مەچکۆ" خاوەنداریی دەکات، هەروەها  

" لەلایەن  مەچکۆ  و  قاوەخانەی  بەڕێوەدەبرێت  وە  مەچکو"  محسن  (  ١٦)مصطفی 

پێشکەشی   خزمەتگوزاری  و  بەشدارن  قاوەخانەدا  ڕۆژانەی  ئیشوکاری  لە  کرێكار، 

 موش تەری و سەردانكاران دەکەن.  

سەردانی  هەولێر،  دێنە  كە  كوردس تان  هەرێمی  لە  بیانی  وڵاتانی  نوێنەرانی  و  كونسوڵ 

دەكەن  وڵاتان    .مەچكۆ  نوێنەری  لەگەڵ  دیپلۆماسی  دانیشتنی  مەچکۆ  قاوەخانەی  لە 

ئەنجام دەدرێت، باسی پەرەپێدانی پەیوەندییە س یاسی، کولتووری، نەتەوەیی، پەرلەمانی  

و کۆمەڵگای مەدەنيى هەرێمی کوردس تان لەگەڵ کونسوڵ و نوێنەری وڵاتە جیاوازەکان  

باڵای  بەرپرسانی  و  نوێنەران  و  کونسوڵ  سەردانی    دەکرێت.  کاتێک  بیانی،  وڵاتانی 

شارەکە   مێژویییەکانی  شوێنە  سەردانی  جار  زۆرینەی  دەکەن،  پایتەخت  هەولێری 

ه پایتەختی  هەولێری  دێنە  جارە  یەکەم  بۆ  بەرپرسانەی  ئەو  بەتایبەت  ەرێمی  دەکەن، 

کوردس تان، پاش سەردانیکردنی قەڵا و ناوبازاڕی شارەکە، بەرپرسانی بیانی بە یاوەریی  

لێ   قاوەیان  و  چا  و  دەکەن  مەچکۆ  چایخانەی  سەردانی  کوردس تان،  بەرپرسانی 

لە دیارترین ئەو کەسایەتی و بەرپرسانە،   .خواردووەتەوە و وێنەیان تێدا تۆمار کردووە 

بە   ببێت  بەرلەوەی  کە ماوەیەک  بەڕیتانیا  پارێزگارانی  پارتی  سەرۆك  جۆنسن  بۆریس 

و   کڵاو  بە  بوو،  بەڕیتانیا  دەرەوەی  وەزیری  ئەوکات  بەڕیتانیا،  وەزیرانی  سەرۆک 

بەدەم   وێنەکانی  و  کردووە  مەچکۆی  قاوەخانەی  سەردانی  کوردییەوە  جامانەی 

 .خواردنەوەوە لە میدیاکاندا دەنگیدایەوە  چا

بە   مەچکۆ  قاوەخانەی  کولتووریی  پێگەی  هەولێر،  ئێس تای  و  پێشو  پارێزگارەکانی 

بیانییەکانیان،  میوانە  و  کونسوڵ  لەگەڵ  سەردانیکردن  بۆ  دەزانن  شوێن  گۆنجاوترین 

هۆکاری هەڵبژاردنی قاوەخانەی مەچکۆ بۆ دیدار و کۆبونەوە لەگەڵ وەفدی دیپلۆماسی، 

پێگەی   هونەری.  و  وەرزشی  س یمای گەشتیاری،  و  ش ێوە  نمایشکردنی  و  کولتووری 

 دابونەریتی ڕەسەنی کۆمەڵگای کوردییە. 

 بنیادی کولتووریی قاوەخانەی مەچکۆ   

کولتووری ژیانی  پڕۆسەی  و  -لە  چای  خواردنەوەی  کوردی،  کۆمەڵگای  کۆمەڵایەتيى 

قاوە وەک نەریتێک لەلایەن ئەندامانی کۆمەڵگای توێژینەوە بەکارهاتووە و تا ئێس تاش  

بەردەوامە. چای و قاوە وەک توخمێکی کولتووری کوردی لەلایەن ئەندامانی کۆمەڵگای 

سەرەتاوە،   لە  هەرچەند  بەکارهاتووە.  تایبەتمەند  نەریتێکی  ش ێوازی  بە  توێژینەوە 

کۆمەڵایەتيى   پێگەی  خاوەن  و  تایبەتمەند  کەسانی  لەلایەن  خواردنەوە  چای  کولتووری 

خواردنەوە   چای  ش ێوازی  مێژوویی،  پرۆسەی  ئەنجامی  لە  بەڵام  دەهات،  بەکار  بەرز 

ئێس   بەکارهاتووە،  نەریتی  چالاکيى  ش ێوازی وەک  و  نەریت  وەک  لەوەی  جگە  تاش 

ژیانێکی تایبەتمەند، بەردەوام لەناو خێزان و ئەندامانی کۆمەڵگای توێژینەوەدا بەکاردێت،  

هۆکاری  و  پزیشکی  چارەسەری  وەک  چای  جۆرەکانیتری  و  سەوز  چای  هەروەها 

 دابەزاندنی کێش لەلایەن ئەندامانی کۆمەڵگاوە بەکاردێت. 

 قاوە خواردنەوە کولتووری چای و     ١.٣

لە چە کولتوور  بە   مكى  بەئەنترۆپۆلۆژیادا  جیاواز  یە  کارهاتووه واتاى  بۆ  مجار  كەو 

تاییدا رهكتێبى کولتوورى سە ( لە  E. Tylorریتانی ئیدوارد تایلۆر )نترۆپۆلۆژیس تی بەئە

ر،  ڕ، هونە ، بیروباوه عریفە مە  لە   ك ئاڵۆزه یە: کولتوور پێكهاتەبەکاریهێناوە. تایلۆر پێیوایە

ڕهده ئە نە ب،  و  یاسا  كەکانریتەوشت،  بە   ،  ئەس یفەمرۆڤ   ڵگاكۆمە   لە  ندامبونیتی 

) ستیانده ده بە بیرمەندی  KOTTAK, 2006: 54هێنێت  و  زانا  بەبۆچونی   .)

( ڕۆژانە مالینۆفسكى(،  ئەنترۆپۆلۆژیا  کە  کاڵا  و  کەرەس تە  لە  گشتێک  بریتییە  کولتوور 

ڵگا و هزر و بیروباوەڕ و دابونەریتی گروپێکی  ێكخستنی كۆمە ش ێوازێكى ڕ بەکاردێن و  

پێداویس تییەکانی دابینكردنی  ئامانجەکەی  کە  کۆمەڵگایە  دیاریکراوە،    تاکەکانی 

گشت ئەو  (. هەروەها )٥٤:  ١٣٧٨)مالینۆفسكى،   كلاید کلوكهۆن( پێیوایە کولتوور 

پلان و ش ێوازانەی ژیان دەگرێتەوە کە بەدرێژایيى مێژو دروستبوون، لەناویاندا پلانە  

شاراوە و ئاشکراکان، ئەمانە لە هەمو کاتێکدا هەن وەک ڕوبەڕوبونەوەیەک بۆ ڕەفتاری 

 (. ١٤٣: ٢٠٢٠خەڵک لەکاتی پێویس تدا )الغزاعلة و ئەوانیتر، 

هونە بیروڕا،  مەعریفە،  گش تی لە  کۆمەڵەیەك  و  رکولتوور  ڕێوڕەسم  یاسای مۆراڵی،   ،

کۆمەڵگا   لە  ئەندام  وەک  مرۆڤ  کە  دەگرێتەوە  دیکە  عادەتێکی  و  توانا  چەش نە  هەر 

بەجێدەهێڵێ،   مرۆڤەکان  بیرکردنەوەی  لەسەر  کاریگەری  کولتوور  پێیەوە.  پابەندە 

واتسۆن،   و  )کوڵمەن  نییە  کاریگەر  بێ  ڕەفتارییانیش  لەسەر  - ٢١:  ٢٠٢٢بەناچاری 

بریتییە(.  ٢٢ گشت   کولتوور  ده   داهێنانی  لە  و  ژیانی س تكەماددى  مەعنەویی  وتی 

گشت   بەکارهاتوون،  کۆمەڵگاوە  بەش ێوازی بەردەوام لەلایەن ئەندامانی  کە  مرۆڤایەتی 

كۆمە  و  دەکەن  واتادار  مرۆیی  ژیانی  بەهایانەی  لە ڵگایەئەو  كیتر  ڵگایەكۆمە   ك 

، خاوەنی تایبەتمەندیی ڕێژەیین، کە بەهۆی بەهاکانیانەوە ش ێوازی ژیان و  كەنەوە جیاده 

 خرێت.  ڕەفتار و هەڵسوکەوتی ئەندامانی كۆمەڵگا ڕێکدە 

ش ێوازی  ک و  دروس تکردن  چۆنیەتيى  لە  بریتییە  خواردنەوە  قاوە  و  چای  ولتووری 

هۆکاری  و  میوانەکان  لە  پێشوازیکردن  نەریتیێکی  قاوە،  و  چای  خواردنەوەی 

ئەندامانی   لێکنزیککردنەوەی  و  کۆبونەوە  و  کۆمەڵایەتی  پەیوەندیی  بەرقەرارکردنی 

و تایبەتمەند  ژینگەیەك  لە  توێژینەوەیە،  و    کۆمەڵگای  ڕەسەن  ش ێوازێکی  کە  نەریتی 

و   کولتوور  مەچکۆ  چایخانەی  هەروەها  کوردییە.  کۆمەڵگای  کولتووری  بایەخداری 

بۆیەش   شوێنەکانیتر.  لە  جیاوازە  کە  هەیە  بەخۆی  تایبەت  خزمەتگوزاریی  ش ێوەی 

ش ێواز و چۆنیەتيى کولتووری چای و قاوە خواردنەوە، یەکێکە لە گرنگترین بابەتی ئەم  

 یە. توێژینەوە

 ش ێوازی قسەکردن و ئایینی کرێكارانی قاوەخانەی مەچکۆ    ٢.٣

دەگوازرێتەوە.   نەوەیتر  بۆ  نەوەیەکەوە  لە  کە  هاوبەشە  کۆمەڵایەتيى  میراتی  کولتوور 

کە   تاکەکان  گشت  لە  بریتییە  کۆمەڵگاش  هاوبەشن.  کولتووردا  لە  کۆمەڵگا  ئەندامانی 

کۆمەڵگا   هاوبەشن.  کولتووریی  ژیانی  خاوەن  یان  هەیە،  هاوبەش یان  ژیانی  ش ێوەی 

کۆمەڵا پەیوەندیی  لە  سیس تمێک  پەیوەندیی  خاوەن  بنەمای  کولتوورەکەشی  یەتییە، 

بە   دەدات  تایبەتمەندی  و  س یما  کۆمەڵگاش  دەکات،  دەستنیشان  کۆمەڵایەتی 

-٥٠:  ١٣٨٨پەیوەندییەکان، تاکو وەک گشتێک پێکەوە کاربکەن )درسلر و ویلیس،  

٥١  .) 

زمان بابەتێکی سەرەکيى توێژینەوەکانی ئەنترۆپۆلۆیایە، گرنگيى زمان جگە لە ڕەهەندی  

)الأسود،   گیانلەبەرانیتر  لە  مرۆڤە  جیاکردنەوەی  هۆکاری  (.  ١٤٣:  ٢٠٠٢کولتووری، 

هۆکاری   کە  ناغەریزییە  و  مرۆیی  ش ێوازێکی  زمان  ساپیر(،  )ئیدوارد  بەبۆچونی 

م داواکاریی  و  هەست  هزر،  هێماکان  گواستنەوەی  لە  سیس تمێک  ڕێگەی  لە  رۆیییە 

زمان و کولتوور پەیوەندییان پێکەوە  ١٢٣:  ١٣٩١)مور،   (. هەروەها ساپیر پێیوایە: 

هەیە، هەر گۆڕانكارییەک لە بونیادی زمان، کاریگەریی لەسەر گۆڕانی کولتووری دەبێت  

ری (. زمان ڕۆڵی هەیە لە دروستبونی ڕەفتاری مرۆیی و هۆکا ١٥٨:  ١٣٩٣)گوردن،  

( جویس.او.هرتزلر  بوارەوە  لەو  کولتوورە.  فێربوونی  و  بیرکردنەوە   Joyceگەشەکردنی 

O. Hertzler  پێیوایە: بەبێ بەکارهێنانی وشە، فیکر دروستنابێت، چونکە مێشک )

و   مرۆڤایەتی  ئەزمونی  گواستنەوەی  ئامرازی  زمان  دەکات.  هزر  وشەکانەوە  بەهۆی 

هۆکاری پەیوەندیی تاک و گروپە. زمان ئامرازی هزری مرۆڤ و هۆکاری سەرەکيى  

نەوەیترە. بە بۆچوونی   یەکگرتنی هاوبەش و گواستنەوەی کولتووری لە نەوەیەکەوە بۆ

هرتزلر بەهۆی زمانەوە مرۆڤ دەتوانێت لە ڕابردو و ئێس تا و داهاتودا بژیت، کەواتە 

زمان ئام کۆمەڵگایە. هێماکانی  بەکۆمەڵایەتیبونی ئەندامانی  رازی گەیاندنی  زمان هۆکاری 

:  ١٣٨٨بیروبۆچونی مرۆڤەکان و میكانیزمی کۆنتڕۆڵی کۆمەڵایەتییە )درسلر و ویلیس، 

لە ١٤٠- ١٣٩ زمان  پە(.  فاکتەری  لە  وههۆیەبە  كە  ندیكردنە یوهگرنگترین    کولتوور 

ها زمان  روه (. هە٣٥:  ١٣٩٠)بیتس و پلاگ، وه گوازرێتەكیتر دهیەوهبۆ نە  وهكەیەوه نە

 (.  ٤٢: ١٣٨٥، )بشیریە کلتور و ئامرازێكى گرنگى فێربونی کلتورییە  لە ش ێك بە

تیایدا قسەکردن بە زمانی كوردى ش ێوەی   كە  و ناوچانەیەلە  كێكیە قاوەخانەی مەچکۆ 

یە  كوردى  زمانی  شوێنەیە،  ئەم  کرێكارانی  و  بەرێوەبەر  سەرەکيى  لە  گفتوگۆی  كێك 

و    تمەندا دروستبووهرجێكى کولتووریی تایبەلومەهە  یە و لە یەم ناوچەکانی ئەكۆنترین زمانە 

بووه   وههۆیەبە كوردى  لە یە  تەکولتوورى  بە نده مەوڵەده   کولتووره  كێك  دنیا،  ڵام  کانی 

  و بە   وهتەنوسراونە كین و نە ش ێوازى زارهبە  م کولتوورهش ێكى گرنگى سەرچاوەکانی ئە بە

توێژینە لە وهزانس تی  نەسەیان  قاوەخانەی كراوه ر  سەردانکەرانی  زۆربەی  هەروەها   .

ى لەم کۆمەڵگایەدا وهڕاى ئەرهن. سە كەده   یی خۆیان قسەێوەزاری ناوچەمەچکۆ بە ش  

بە سەرەکییە،  زمانی  كوردى  نەزمانی  ئازادانەوهتەڵام  قسە   بە  کانیتریش  دایكیان  زمانی 

 ن. كەده 

بە بۆچونی دورکهایم ئایین دیاردەیەك کۆمەڵایەتییە کە نوێنەرایەتيى واقیعێکی کۆمەڵایەتی 

)مور،   زۆربە ٨١:  ١٣٩١دەکات  بە (.  هەولێر  شاری  دانیش توانی  تیش  تایبەى 

وانی ئایینی ئیسلامن، بەڵام پەیڕەوانی ئایینەکانیتریش بەبێ یڕه پە ، لە  وهڵگاى توێژینەكۆمە 

ها ش ێوازی جێبەجێکردنی  روهجیاکاریی ئایینی سەردانی قاوەخانەی مەچکۆ دەکەن. هە 

لە  ئایینی  بە   ئەرك  مەچکۆدا  قاوەخانەی  ڕۆژانەی  سە چالاکيى  رنجڕاكێش  ش ێوازێكى 

لە  ئیسلام  ئایینی  ئیسلامن،  ئایینی  پەیڕەوانی  مەچکۆ  کرێكارانی  بەرچاوە.  و   ئاشکرا 

هێز و   زێكى گرنگى کولتوورى،گەو وەک ڕه  یەهاى باڵای هە دا بەوه ڵگاى توێژینەكۆمە 

 . یەت بەخۆی هە ى کۆمەڵایەتيى تایبەپێگە

 شوێنی کۆبونەوەی شاعیر و حەیرانبێژان    ٣.٣

و   شاعیر  هونەرمەند،  کۆبونەوەی  بۆ  گونجاو  ژینگەیەك  وەک  مەچکۆ  قاوەخانەی 

نوسەرانی هەولێر و دەوروبەری دەناسرێت، ئەوانەی دەچنە ئەو قاوەخانەیە زیاتر ئەو  

جار  سانە كە زۆر  هەیە،  نوسین  و  خوێندن  شعر،  هونەر،  لەگەڵ  سەروکاریان  کە  ن 

لەنێو قاوەخانەکە گفتوگۆی گەرمی ئەدەبی و هونەری بەڕێوەدەچێت، زۆرینەی جاریش 

دەکرێت.   پێناسە  هونەرمەندان  و  نوسەر  و  ئەدیب  دیداری  بۆ  سەنتەرێک  وەک 

ێندەواران، هونەرمەندان و  قاوەخانە لە سەرەتاوە مەڵبەندی کۆبونەوە و حەوانەوەی خو

"مەچكۆ"یان  دەربارەی  هونەرمەندان  و  شاعیر  و  نوسەر  لە  زۆرێک  بووە.  نوسەران 

، كەریم دەشتيى شاعیر وتویەتی "مەچكۆ تایتانیكی هەولێرە"، هەروەها دەیان نوس یوە

سەرنجی دیکە لەسەر دیواری چایخانەكە هەڵواسراوە،  وەک ش یعری "جاران و ئەمڕۆ"  

 ( کە بریتییە لە: ٢٠١٩/ ٢٠/١نووسینی)خالە ڕەش ڕەواندزی لە ڕێککەوتی 

گەلێ دێرینە، لە نۆسەدوچل    –جوان و بەرینە، گوڵی هەولێرەو    –"چایخانەی مەچکۆ  

بوو    – ڕازاوەتر  وەک خەڵات،  شار  زۆر    –بۆ  خزمەتی  بە  قەڵات،  ئەو    – باوەشی 

ڕۆش نبیرانە،   – لە ش ێوەی ماڵە، جێیی گردبونەوەی    – هەموو ساڵە، بۆ خۆیی و میوان  

بۆ گیانی   – گش تمان بە کۆ، هەزاران درود   –وەکو برانە، بانزا بکەین  – بۆ ئاش نایەتی  

 مەچکۆ". 

دروستبونی پەیوەندیی نێوان نوسەران و ڕۆش نبیران بە چایخانەی مەچكۆوە، پەیوەندیی  

نوسەر،  ئەدیب،  لەگەڵ  دۆس تایەتيى  خۆی  خودی  كە  هەبوە،  مەچكۆوە  مەجید  بە 

"تایەر   هونەرمەندان  تەنانەت  هەبووە،  سەردەمدا  ئەو  هونەرمەندانی  و  ڕۆش نبیران 

بێزار   ڕەسول  و  جزیری  عارف  محەمەد  هاتوچۆی  تۆفیق،  زۆریتریش  و  گەردی" 

 .مەچكۆیان كردووە

فەلسەفییان   و  ڕەهەندی فیکری  کە ش یعرەکانی  سراج(  احمد  و نوسەر)هاشم  شاعیر 

( وە سەردانی قاوەخانەی مەچکۆ دەکات و پێیوایە: لە سەرەتاوە  ١٩٨٠هەیە، لە ساڵی)

ش یعر   نوسینی  و  خوێندن   کتێب  بە  کاتەکەی  و  کردووە  مەچکۆی  هاتوچۆی 

ری بۆ هاتووە و تۆماری کردووە،  تیپەڕکردووە، ئەو پێیوایە لەم شوێنەدا ئیلهامی ش یع

هەروەها لە کۆڕ و کۆبونەوەی مەچکۆدا بە ش یعرەکانی خۆی بەشداریی کردووە. پێشتر 

بەش ێوازێکی بەردەوام سەردانی مەچکۆی کردووە و جگە لە بینین و دیداری هاوڕێیان  

و نوسەر و شاعیران و ئاڵوگۆڕی بیرەوەری و فیکرەی ئەدەبی، بەشداریی لە چالاك  

مەچکۆ   فۆلکلۆریی  ژێنگەی  هەمیشە  و  کردووە  قاوەخانەیەدا  لەم  ش یعری  نوسینی  و 

ش یعرەکانیدا   لە  مەچکۆ  قاوەخانەی  فۆلکلۆریی  س یمای  و  بووە  سەرنجراکێش  بۆی 

و   بەناوبانگ  کەسایەتيى  لە  بەش ێک  کۆنەوە  لە  هەروەها  هەبووە.  ڕەنگدانەوەی 

ق سەردانی  وڵاتان  دیپلۆماس يى  نوێنەری  و  ئەو  هونەرمەند  دەکەن.  مەچکۆ  اوەخانەی 

بە   کورد  تاك  دێرزەمانەوە  لە  پێیوایە  قاوەخانەیەدا،  لەم  خوارنەوەیە  چای  خولیای  زۆر 

باشی ئاش نایەتی و شارەزایی لەگەڵ خواردنەوەی چای هەیە و بۆیەش کولتووری چای 

هەیە  خۆی  بە  تایبەت  بایەخی  و  گرنگی  کوردیدا  کۆمەڵگای  لە  خواردنەوە 

 (. ٢٠٢٤)چاوپێکەوتن،  

( ساڵە بەش ێوازێکی بەردەوام سەردانی ٤٣شاعیر )حسن مولود جاس تانی(، نزیکەی)

مەچکۆ دەکات و پێیوایە: لە سەرەتادا نوسەر و شاعیر و ڕۆش نبیران لەم قاوەخانەیەدا 

کۆبونەوەیان هەبووە، ئەویش یەکێک لەو شاعیرانەیە کە پەروەردەی قاوەخانەی مەچکۆ  

ش یع دەقە  نوسینی  بە  پەرەی  و  ناوەندێکی  بووە  وەک  مەچکۆ  سەرەتا  داوە.  رییەکانی 

هونەریی تایبەت بە هونەرمەند و ئەدیب و شاعیر و نوسەران بووە. لەکاتی ئێواران زۆر  

بەڕێوەدەچو.   مەچکۆدا  قاوەخانەی  لە  ش یعری  کۆبونەوەی  و  کۆڕ  گەرموگوڕی  بە 

کتێب و دەستنوسە ش یعرییەکان لەنێوان شاعیر  بۆ ئاڵوگۆڕی  ان و  قاوەخانەی مەچکۆ 

و   ئەکادیمی  ناوەندی  زۆربوونی  لەبەر  ئێس تا  بەڵام  بووە،  گونجاو  ژینگەیەك  نوسەران 

شاعیرانەبوونی ڕۆڵی  ڕوخسارێکی    ڕۆش نبیری،  و  بووە  لاواز  مەچکۆ  قاوەخانەی 

لەبەر   پێیوایە  ئەو  بووە.  بەرجەس تە  مەچکۆدا  قاوەخانەی  لە  گەشتیاری  و  فۆڵکلۆری 

کۆچی دوایيى زۆربەی پێشینان و هاوڕێیانی، بەش ێک لە کار و چالاکيى ئەدەبيى پێشوتر  

یان نوسراوێک   نەماوە یان لاوازتر بووە. ئەگەر لە قۆناغە مێژوییەکانی پێشوودا ش یعر

گفتوگۆیان  مەچکۆدا  قاوەخانەی  لە  ئەدیبان  و  شاعیر  بکرایەتەوە؛  بڵاو  و  چاپ 

دووەمی ئەوان بووە    دەربارەی دەقە نوسراوەکان دەکرد، پێیوایە لە کۆنەوە مەچکۆ ماڵی 

و هەر کات سەردانی بازاڕ بكات بەبێ سەردانکردنی مەچکۆ ناگەرێتەوە )چاوپێکەوتن، 

٢٠٠٤    .) 

تۆماریش یان   و  وتووە  گۆرانییان  مەچكۆدا  قاوەخانەی  لە  هونەرمەندان  لە  بەش ێک 

كردووە، حەیرانبێژی میلليى كورد "حەسەن سیساوەیی" یەكێكبووە لەو هونەرمەندانەی 

هەرچەندە ئێس تاش بەش ێکی زۆر لە ئەدیب    .لەوێ حەیرانی وتووە و تۆماری كردووە 

دیکەی  شارەکانی  و  هەولێر  ڕۆش نبیرانی  و  هونەرمەند  و  ڕۆژنامەنوس  و  نوسەر  و 

جاران  وەکو  بەڵام  دەکەن،  مەچکۆ  قاوەخانەی  سەردانی  بەردەوامی  بە  کوردس تان، 

س یمای شوێندیداری ڕۆش نبیران بە مەچکۆوە دیار نییە، چونکە ڕۆژانە ژمارەیەك زۆر  

 شتیار سەردانی دەکەن و چا و قاوەی لێ دەخۆنەوە. گە

 شوێنێکی گەشتیاری    ٤.٣

و  Tourismگەش توگوزار) کۆمەڵایەتی  و  ئابووری  چالاکيى  و  دیاردە  کۆمەڵێک   )

بۆ   گەشتیاران  شوێنی  گۆڕینی  ئەنجامی  لە  دەگرێت،  لەخۆ  کولتووری  و  شارس تانی 

دێتەکایەوە، توانس تە گەش توگوزارییە سروش تییەکان بە بنەمای سەرەکيى  ماوەیەك کاتی  

توانس تانە  ئەم  بونی  بەبێ  بۆیە  هەر  دادەنرێن،  گەش توگوزار  گەشەکردنی  و  پەیدابوون 

(.  ٣٢:  ٢٠٠٩ئاسان نییە چالاکيى گەش توگوزار لە شوێنێکدا پێش بکەوێت )عومەر،  

گەشت بكات یا سەردانی شوێنێک بكات بۆ چێژ  Touristگەشتیار) کە  کەس ێکە   )

وەرگرتن لە دیمەنی ئەو شوێنە، یاخود گەشتیار ئەو کەسەیە کە سەردانی دەوڵەتێکیتر 

   (. ٣: ٢٠٠١کاتژمێر یا زیاتر بخایەنێت )عبدالحکیم،  ٢٤بكات لە ماوەیەکدا کە 

هەولێر شارێکی دێرینی کوردس تان و ناوەندی پارێزگا و پایتەختی هەرێمی کوردس تانە.  

بەخۆوە   خێرای  فراوانبونێکی  کوردس تان،  هەرێمی  پایتەختی  بە  بوون  بەهۆی  هەولێر 

گەشتیاریی  پایتەختی  وەک  و  عێراق  شارەکانی  پاکترین  و  ئارامترین  لە  یەکێکە  و  بینی 

کە    شوێنەیە  ئەو  و  هەولێر  شاری  ناوەندی  لە  مەچکۆ  قاوەخانەی  هەڵبژێردراوە، 

دەکەن.   سەردانی  دەوروبەرەوە  پارێزگاکانی  و  وڵاتان  لەهەموو  وەرزی  گەشتیاران  لە 

سەرما بە تایبەتیش لە وەرزی زس تان، پاییز و بەهار، ڕێژەی سەردانکەرانی قاوەخانەی 

بیا گەشتیارانی  لە  زۆر  ڕێژەیەك  دەبێتەوە.  بەرز  مەچکۆ  سەردانی کولتووریی  نی 

قاوەخانەی مەچکۆ دەکەن و جگە لە پشوودان، کاتی دەستبەتاڵی لەم شوێنەدا بەسەر  

دەبەن و سود لە کەرەس تە فۆلکلۆرییەکان دەبینن. قاوەخانەی مەچکۆ جگە لە دیدار  

و گفتوگۆ و چای و قاوە خواردنەوە، جیاواز لە چایخانە و قاوەخانەکانی دیکە، ئەمڕۆ  

تیاریی هەولێر دەناسرێ، هەر کاتێک کەس ێک لە دەرەوەی  وەک شوێنەوارێکی گەش 

پایتەختی   هەولێری  ناوبازاڕی  و  قەڵا  ڕاس تەوخۆ  دەبیس تێت،  مەچکۆ  ناوی  هەولێر 

قاوەخانەکانی  کۆنترین  لە  یەکێک  کە  لەوەی  جگە  بیر،  دێتە  کوردس تانی  هەرێمی 

ناوبانگە زیادبوونی  لەسەر  زۆری  کاریگەرییەك  هەڵکەوتەکەشی  کەی  شارەکەیە، 

هەبووە، بەو پێیەی لە دامێنی قەڵای هەولێرە و کەوتووەتە ناوەڕاس تی بازاڕی گەورەی  

و   شاعیر  و  نوسەر  کۆبونەوەی  بۆ  ناوەندێک  و  شوێن  وەک  زیاتر  پێشتر  شارەکە. 

ڕۆش نبیر و هونەرمەندانی هەولێر دەناسرا، بەڵام ئێس تا وێڕای ئەوە، بووەتە شوێنێکی  

گەشتیارێ و  ناسراو  دەکەنگەشتیاریی  سەردانی  ڕۆژانە  زۆر  لە    .کی  جگە  ئەمڕۆ 

هاووڵاتیانی شاری هەولێر، ڕۆژانە ژمارەیەك زۆر لە گەشتیارانی عەرەب و گەشتیاری  

دیکەی بیانی سەردانی چایخانەی مەچکۆ دەکەن و وێنەی لێ دەگرن و یادگاریی تێدا  

ن ناوبازاڕی  تۆمار دەکەن، زۆرینەی ئەو گەشتیارانەی سەردانی شاری هەولێر و پاشا

لێیی  شارەکە  هێمایەك  وەک  دەکەن  مەچکۆ  قاوەخانەی  سەردانی  دەکەن،  هەولێر 

 .دەڕوانن

 نمایشکردنی وێنەی کەسایەتییە ناسراوەکان    ٥.٣

س یما   و  دەوروبەری  کەلەپوریی  و  کلتوری  ژینگەی  و  مەچکۆ  قاوەخانەی 

فۆلکلۆرییەکەی بەئاستێک سەرنجراکێش و دڵگیرە، ئەگەر سەردانی قەڵا و سەنتەری 

و پشودان لەم شوێنە   و قاوە خواردنەوە  بەبێ دانیشتن و چای  شاری هەولێر بکەی 

لە نەبینیوە.  هەولێرت  بەتەواوەتی  ئەوەیە  وەک  لە  دڵگیرە،  پڕە  مەچکۆ  قاوەخانەی  نێو 

فۆلکلۆریانەش   كەلوپەلە  ئەو  كۆكردنەوەی  لە  ئامانج  كوردەواری،  فۆلکلۆریی  كەلوپەلی 

بۆ   کوردی.  کۆمەڵگای  ڕەسەنی  کلتوری  بە  گەنجان  ئاش ناكردنی  و  پاراستن  لە:  بریتییە 

کە   ژورەوە لەنێو قاوەخانەکە، یەکێک لەو تایبەتمەندییانەی  دەچێتە  کە  کەس ێک  هەر 

و  د ناسراو  کەسایەتيى  دەیان  وێنەی  هەڵواسینی  لە  بریتییە  سەرنجی،  جێگەی  ەبێتە 

هونەرمەند و شاعیر و نوسەر و ڕۆش نبیر و ڕۆژنامەنوسانی کورد بە گش تی و هەولێر  

ئەو   وێنەی  تەنیا  کە  بو  باو  وا  پێشتر  قاوەخانەکەوە.  ناوەوەی  دیواری  بە  بەتایبەتی 

دواییان کردووە، بەڵام ئێس تاکە وێنەی کەسایەتییە کەسایەتییانە هەڵدەواسران کە کۆچی  

دیواری قاوەخانەکەوە هەڵدەواسرێن، ئەمە سەرەڕای نمایشی چەند   زیندووەکانیش بە 

نێو   بەرزەکانی  شوێنە  و  تاق  بەسەر  کەلەپوری  و  کلتوری  و  کۆن  کەلوپەلێکی 

دێت لێ  ڕەسەنایەتییان  بۆنی  ئاستێك  تا  مەچكۆ  دارودیوارەکانی  ،  قاوەخانەکە. 

تێدا  نوسەرانی  و  شاعیران  و  هونەرمەندان  وێنەی  و  كوردی  كەلەپوری  پاشماوەکانی 

هەڵواسراوە، تێیدا گوێبیس تی گۆرانییە ڕەسەنەکانی وەك "عەلی مەردان، تایەر تۆفیق، 

 .حەسەن زیرەك و ماملێ" دەبیت 

مامۆس تای خانەنشین )سعید سلێمان احمد(، لە تەمەنی گەنجییەوە سەردانی قاوەخانەی 

و   شاعیر  دەس تەبژێری  کۆنەوە  لە  پێیوایە:  بەردەوامە،  ئێس تاش  و  کردووە  مەچکۆی 

لە   دێرینەکان  کەسایەتییە  زۆربەی  وێنەی  دەکەن،  مەچکۆ  سەردانی  نوسەر  و  ئەدیب 

لەم   و  مەچکۆن  قاوەخانەی  پەروەردەی  نمایشکراون،  قاوەخانەکە  ژوورەوەی  دیوی 

شوێنەدا ش یعر و پەخشان و  سمینار و گفتگۆی ئەدەبییان پێشکەشکردووە. وێنەکان  

بۆ سعید وەک یادگاریی مێژوی پێشینان و هاوڕێیانە کە بەش ێکیان لە ژیاندا نەماون  

 (. ٢٠٢٤)چاوپێکەوتن،  

 کتێبخانەی مەچکۆ    ٦.٣

 ( هێزە  بەواتای  کە  Knowledge is  Powerمەعریفە  پێوەرانەی  لەو  یەکێک   ،)

کۆمەڵگای گەشەسەندو پابەندیانە بریتییە لە سەرمایەی کۆمەڵایەتی کە ڕۆڵ و کاریگەریی 

سەرەکییان لە پڕۆسەی گەشەپێدانی گشت کۆمەڵگادا هەیە. مەعریفە و گەشەسەندن  

لەبواری   ئازادی  کۆمەڵگایە.  گەشەپێدانی  پڕۆسەی  کامڵبونی  بنەمای  سێ  ئازادی،  و 

ە و زانست، بەواتای ئازادی لە گەشەپێدانی کۆمەڵگایە. هەژاری و دواکەوتویی  مەعریف

کولتوورییە.  گەشەسەندنی  پڕۆسەی  پەککەوتنی  بەواتای  زانس تی،  مەعریفەی 

گەشەپێدانی مەعریفە و زانست، دەبێتە بنەمای پێشکەوتنی ئابووری و کۆمەڵایەتی و  

گشت  کولت  لە  گۆڕانكاری  توانای  کە  گەشەسەندووە  کۆمەڵگایە  ئەو  بەگش تی  ووری. 

بنیادەکانی کۆمەڵگادا هەبێت و دەس تەبەری خۆشگوزەرانيى ئەندامانی بكات )ساری، 

کۆمەڵگای   (.  ٩٧-٩٦:  ٢٠١٤ سەرەکییەکانی  کێشە  لە  یەکێک  نەخوێندەواری 

نوێبونەوەی   و  گۆڕانكارییەکان  باوەڕپێکراوی  و  بەهێز  بنەمای  پەروەردە  دواکەوتووە، 

هۆش یاریی   گەشەپێدانی  هۆکاری  سەردمییانە  و  تەندروست  پەروەردەی  کولتوورییە، 

)روشە، سۆزداریبون  جێنشینی  دەبێتە  عەقڵانیبون  کە  - ١٧٩:  ١٣٩٢  کۆمەڵایەتییە 

١٨٠  .) 

پڕۆسە  ئەو  کولتوور  براون(،  )رادکلیف  ئەنترۆپۆلۆژیا  بیرمەندی  كەیەبەبۆچوونی    یە 

 بۆ گروپێكیتر و لە  وه گروپێكە  ست و كردار لە ش ێوازى فێربوونی هزر و هە  وههۆیەبە

نە  وهكەیەوه نە دهیەوه بۆ  پڕۆسەوهگوازرێتەكیتر  یان  كۆمەئە  وههۆیەبە  كەیە،  ڵگا  ندامانی 

رییەوە، زانست و پس پۆڕى و هزر  ندیكردن و كتێب و کەلەپوری هونە یوه ى پەڕێگە لە

بیروباوه  ده و  فێرى  کۆمەڵایەتی  )بشیریەڕی  کولتوور  ٣٦:  ١٣٨٥،  بن  کەواتە،   .)

(، کە بەهۆیەوە تاک لەگەڵ نۆڕم و بەها و  Socializationهۆکاری بەکۆمەڵایەتیبونە )

دەگونج  کۆمەڵایەتیدا  کەلەپووری  ژینگەی  گواستنەوەی  ڕێگەی  لە  ئەمەش  ێت، 

:  ٢٠٢٠ڕۆش نبیری و کۆمەڵایەتییە بۆ مرۆڤ لە نەوەیەکەوە بۆ نەوەیەکیتر)عبدالجواد،  

سەرەتای دروس تكردنی چایخانەی مەچكۆ بە چەند كەرەس تەیەكی سادە بووە،   (. ١١٠

تێدا  كوردەواری  كەلەپوری  و  کولتووری  توخمی  و  فراوانبووە  وردە  وردە  دواتر  بەڵام 

( لەسەر ڕاس پاردەی بەڕێز)نێچیروان بارزانی( لەلایەن بەڕێز  ١٩٩٨دانراوە. "لەساڵی ) 

کتێبخانەیەك ڕەفەی  یەزدین(  ش ێخ  هەدیە  )شەوکەت  وەک  دروس تکراو  دار  لە   

مەچکۆ،   محسین  )مصطفی  کراوە"  مەچکۆ  قاوەخانەی  :  ٢٠٢٤پێشکەشی 

ڕۆژنا و  گۆڤار  و  كتێب  چەندین  دواتر  ئێس تاکە  چاوپێکەوتن(.  و  دانراوە  تێدا  مەی 

ڕوی تێدەكەن سود    .كتێبخانەیەكی مام ناوەندی هەیە زۆر لەو هاوڵاتیانەی  بەش ێكی 

لەو كتێبانە دەبینن و لەوێ کاتەکانیان بەدەم خوێندنەوەی كتێب و خواردنەوەی قاوە و  

دیوە ڕۆش نبیرییەکەی قاوەخانەی مەچکۆ بووەتە جێگەی گفتوگۆی    .چای بەسەردەبەن

ئەدەبی و کولتووری و کۆمەڵایەتيى نوسەران، ڕۆش نبیران، هونەرمەندان، خوێندکاران 

و مامۆس تایانی زانكۆ کە بە ئەهلی كتێب و زانست و مەعریفە دەناسرێن، مەچكۆ بە  

عریفی و ڕۆش نبیراندا، گەشتیاران هەوارگەیەكی ئەدەبی دەزانن. ئێس تا، لە پاڵ توێژی مە

 دەوروبەرەوە سەردانی دەکەن. و خەڵكانی ئاسایی لە ناوچەکانی  

 

 وه نجام و پێشنیاز و ڕاس پاردەکانی توێژینە ئە . ٤

 وه کانی توێژینە نجامە ئە    ١.٤

هەڵکەوتی جوگرافيى قاوەخانەی مەچکۆ لە ناوەڕاس تی شاری هەولێرە کە خاوەن  .  ١

 پێگەی گرنگ و سەرنجراکێشە. 

نەوە،  .  ٢ دوای  نەوە  و  مێژوویی  پرۆسەی  ئەنجامی  مەچکۆ  لە  قاوەخانەی  کارگێڕیی 

 گوازراوەتەوە. 

قاوەخانەی مەچکۆ ناوەندی کۆکەرەوەی شاعیر، نوسەر، حەیرانبێژ و گەشتیارەکانی .  ٣

 ناوخۆیی و دەرەکییە.

ش ێوە و س یما کولتوورییەکەی، هۆکاری دیدار و کۆبونەوەی نوێنەرانی دیپلۆماس يى  .  ٤

 وڵاتان لەگەڵ کاربەدەس تانی هەرێمی کوردس تان و پارێزگاری هەولێرە. 

 قاوەخانەی مەچکۆ ناوەندێکی کولتووریی شاری هەولێرە. .  ٥

 کۆمەڵایەتيى شاری هەولێرە.   -مەچکۆ خاوەن پاشخانی مێژویی.  ٦

کولتووری  .  ٧ ڕەسەنی  شوێنەوارێکی  مەچکۆ  کۆمەڵگای  - قاوەخانەی  شوێنەواریی 

 کوردییە. 

 پێشنیازەکانی توێژینەوە    ٢.٤

گەشەپێدانی  .  ١ و  هەرێمی  گرنگیدان  حکومەتی  لەلایەن  کولتوورییەکان  شوێنەوارە 

 کوردس تان. 

وەزارەتی  .  ٢ لەلایەن  گەشتیاری  سەرچاوەی  وەک  کولتوورییەکان  پاشماوە  پەرەپێدانی 

 ڕۆش نبیری و دامودەزگای پەیوەندیداری حکومەتی هەرێمی کوردس تان. 

شوێنەوارە  .  ٣ پاشماوەکانی  نۆژەنکردنەوەی  بە  گرنگی  شوێنەوار،  فەرمانگەی 

 کولتوورییەکان بدات.

و  .  ٤ کەلەپور  پاشماوە  دەربارەی  توێژینەوە  بە  تایبەت  ناوەندێکی  دامەزراندنی 

و   باڵا  خوێندنی  وەزارەتی  چەتری  لەژێر  کوردی،  کۆمەڵگای  دێرینەکانی  فۆلکلۆرییە 

 توێژینەوەی زانس تی. 

وهحكومە .  ٥ کولتووری،  س یاسەتی  پەرەپێدانی  لەڕێگەی  کوردس تان  هەرێمی  ك  تی 

نەتەوەیی بكات  -پێدانی کولتوورىشەبەش ێک لە پلانی نیش تمانی هەڵسوکەوت لەگەڵ گە 

 تی بۆ دیاری بكات.  و پلان و ستراتیژى تایبە

 ڕاس پاردەکانی توێژینەوە    ٣.٤

هەرێمی  .  ١ کولتوورییەکانی  پاشماوە  توێژینەوەی  بە  گرنگی  ئەنترۆپۆلۆژیا  توێژەرانی 

 کوردس تان بدەن. 

دەربارەی پاشماوەکانی میراتی کولتووری لە پێداویس تییەکانی ڕێکخستن و توێژینەوە  .  ٢

 زیندومانەوەی کولتووری کوردییە. 

پیشەسازیی کولتووری کوردەواری لە گرنگترین بابەتەکانە کە پێویس تی بە توێژینەوەی  .  ٣

 زانس تی هەیە. 

 لیس تی سەرچاوەکان 

